
Søknad om løyving for 2026 for Åseral sokn 

 

1.Lovgrunnlaget for budsjettering:  
Trussamfunnslova har eit eige kapittel om Den norske kyrkja. Her kjem det fram kva soknets 

budsjettforslag skal omfatte.  

 

Formålet med bestemmelsene i dette kapitlet er å legge til rette for at Den norske kirke forblir 

en landsdekkende og demokratisk evangelisk-luthersk folkekirke. 

Staten gir tilskudd til prestetjenesten og kirkens virksomhet nasjonalt og regionalt. Staten kan 

også gi tilskudd til andre kirkelige formål. 

Kommunen gir tilskudd til kirkens virksomhet lokalt, herunder tilskudd til bygging, 

vedlikehold og drift av kirkebygg. Tilskuddet skal sikre at kirkebyggene holdes i forsvarlig 

stand, slik at de kan benyttes til gudstjenester og kirkelige handlinger. Tilskuddet skal også 

sikre at soknet har tilfredsstillende bemanning ved gudstjenester og kirkelige handlinger, 

herunder kirketjener, klokker og organist/kantor ved hver kirke, og tilstrekkelig administrativ 

hjelp. Kommunens tilskudd gis etter budsjettforslag fra soknet. I budsjettforslaget skal også 

tilskudd til kirkelig undervisning, diakoni og kirkemusikk inngå. 

Etter avtale med soknet kan kommunen yte tjenester i stedet for å gi tilskudd etter andre ledd. 



 

Kommunen kan ta opp lån for å finansiere investeringer i kirkebygg og tilhørende varige 

driftsmidler. 

Gravplassloven: Utgifter til anlegg, drift og forvaltning av gravplasser utredes av kommunen 

etter budsjettforslag fra soknet. Etter avtale med soknet kan kommunen yte tjenester i stedet 

for å gi tilskudd. 

 

2.Budsjettforslaget skal omfatte:  
 

1. Drift og vedlikehald av kyrkjebygg 

2. Bemanning ved gudstenester og kyrkjelege handlingar 

3. Tilstrekkeleg administrativ hjelp 

4. Kyrkjeleg undervisning, diakoni og kyrkjemusikk 

5. Gravplass - tenesteytingsavtale 

 

3.Årleg rammeløyving:  

Rammeløyving for 2025 var på kr. 1 569 000,-. Det var ikkje innvilga tilleggsløyving i 

samband med større vedlikehald. Men me vil nemne at planlagt utvending vedlikehald av 

driftsbygg ved Ljosland kyrkjegard til estimert verdi av kr. 30 000,- vart utført på dugnad.  

Det har også vore dugnad på utvendig vask av Åseral kyrkje og den årlege dugnaden med 

påfyll av jord på graver som sig på alle kyrkjegardane. Dette er oppgaver som ligg innanfor 

det kommunale finansieringsansvaret i trusamfunnsloven og i gravplassloven.  

Vidare har me lagt inn i budsjettet oppgradering av lydanlegg i Åseral kyrkje med kr. 80 000. 

Det viser seg at dette kjem til å koste meir, men dette blir dekt over vanleg drift utan 

tilleggsløyving.  

Åseral sokn fekk ei større auke i rammeløyvinga for 2025. Denne skulle brukast til 20% 

stilling innan diakoni og anna kyrkjelydsarbeid. Me har no lukkast med å tilsetje i 30% 

stilling der 20% er finansiert av kommunale midlar og 10% er finansiert av  

trusopplæringsmidlar frå Den norske kyrkja sentralt.  

Kostra- talet på SSB syner at me i 2024 brukte noko mindre på kyrkjedrift enn gjennomsnittet 

for kommunar i vår kostragruppe (gruppe 15). Åseral brukte kr. 1520,- per innbyggar mens 

snittet i kommunegruppa var på kr. 1812,-. Frå 2024 til 2025 fekk me ein kraftig auke med ca. 

kr 300 000,-  til kr. 1 569 000. Difor er me nok ikkje langt unna gjennomsnittet i for 

kostragruppe 15 i 2025, men det er førebels ingen statistikk for inneverande år.  

Pris og lønsvekst for 2026 (deflatorvekst) ser no ut til å bli 3,4 prosent som tilsvarar omtrent 

kr. 53 000,-.  

 

4.Disposisjonsfond:  

Disposisjonsfond 31.12.2024 var på 258 705,-. Det er budsjettert med bruk av fond med kr. 

80 000,- i 2025 budsjettet. Prognosen er da at me vil få eit disposisjonsfond på ca. Kr. 180 

000,- den 31.12.2025.  



 

Denne storleiken på disposisjonsfondet må soknet ha for å ha trygg likviditet. For investering 

og vedlikehald utover ordinær drift må me nå søkje om tilleggsløyvingar.  

 

5.Tilleggsløyvingar:  

5.1 Nytt toalett Ljosland kapell:  

På Ljosland kapell er det to toalett som er små,  med smale dørar. Ingen av desse er mogleg å 

bruke med rullestol.  

For å få universell utforming kan med slå saman desse to toaletta  til eit handikap-toalett.  

Dette er vist på vedlagte teikning av Ljosland kapell. Eksisterande vegger mellom toalett og 

veggen mot gang fjernast. Ny vegg vert sett opp slik at nytt HC også vært litt breiare og får 

godkjende mål.   

Teikninga er ikkje nøyaktig, men er meint som ein skisse for å illustrere det som er planlagd.  

Ombygginga er estimert til kr. 300 000,-.  

 

5.2 Renovering av vindauge i Åseral kyrkje 

Vindauga i Åseral kyrkje er levert i 1981 av Lunden snekkerverksted. Rammene er gjenmåla 

på utsida. Dette fører til problem med kondens, som i sin tur går ut over måling og treverk. 

Visuelt ser ikkje dette bra ut med kondens og  dogg. Pussing av vindauga er ikkje mogleg. 

Bilete som tydeleg viser problemet er vedlagt. Renoveringa estimerast til kr. 250 000,-, og 

baserer seg på ein nøyaktig og fagleg gjennomgang av naudsynte tiltak.  

Tiltaket er søknadspliktig ettersom Åseral kyrkje er listeført hos Riksantikvaren. Søknad er 

difor sendt til Agder og Telemark bispedøme.  

Me undersøkjer også om tiltaket kan få tilskott frå Riksantikvarens bevaringsfond. 

Førespurnad er sendt til Riksantikvaren og me ventar no på tilbakemelding. Dersom me får 

slik tilskott vil sjølvsagt dette komme til fråtrekk på den kommunale løyvinga.  

   

6. Søknad om kommunal løyving for 2026 

6.1 Årleg rammeløyving:  

Åseral sokneråd søkjer om  

For 2026 ber soknerådet om auke i rammeløyvinga for 2026 tilsvarande forventa løns- og 

prisvekst (deflator) på 3,4 % som svarar til kr. 53 000,- i auke, og ei rammeløyving på           

kr. 1 622 000,-.  

 

 



 

6.2 Tilleggsløyvingar:  

Soknerådet søkjer om kr. 300 000,- i tilleggsløyving til ombygging av  toalett med nytt 

handikaptoalett ved Ljosland kapell. Ubrukte midlar vert betalt tilbake til kommunen 

Soknerådet søkjer om kr. 250 000,- til renovering av vindauge i Åseral kyrkje. Ubrukte midlar 

vert betalt tilbake til kommunen.  

Totalt søkjer me om tilleggsløyvingar på kr. 550 000,- for 2026.  

 

Mvh 

Åseral sokneråd 

Sjur Høgetveit 

Kyrkjeverge  

 

 

Vedlegg:  

 

Skisse nytt toalett Ljosland kapell 

Bilete av vindauge i Åseral kyrkje som syner slitasje 

